
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

Հիմք ընդունելով «Պետական գույքի կառավարման մասին» Հայաստանի  Հանրապետության օրենքի 22-րդ հոդվածի 4-րդ մասը և Հայաստանի Հանրապետության կառավարության 2003 թվականի հունիսի 13-ի N882-Ն որոշմամբ հաստատված կարգի 1-ին և 5-րդ կետերը՝ Հայաստանի  Հանրապետության կառավարությունը ո ր ո շ ու մ է.
1. Թույլատրել Տարածքային կառավարման և ենթակառուցվածքների նախարարության Պե​տա​կան գույքի կառավարման կոմիտեին Հայաստանի Հանրապետության աշխատանքի և սոցիալական հարցերի նախարարությանը   ամրացված, պետական սեփականություն հանդիսացող Երևան քաղաքի Շրջանցիկ թունել փողոց 52/1 հասցեում գտնվող 871.9 քառ. մետր մակերեսով անշարժ գույքը (այսուհետ՝ գույք), ինչպես նաև դրա զբաղեցրած, օգտագործման ու սպասարկման համար հատկացված 0.2157 հեկտար մակերեսով հողամասը (անշարժ գույքի նկատմամբ իրավունքների պետական գրանցման վկայական՝ N12022018-01-0158) ուղղակի վաճառքի ձևով օտարել «Ավելիաց» սահմանափակ պատասխանատվությամբ ընկերությանը (այսուհետ՝ Գնորդ) (գտնվելու վայրը՝ քաղաք Երևան, Քանաքեռ, շրջանցիկ թունել 2/5) իր կողմից ներկայացված ներդրումային ծրագրի համաձայն: 

2. Սահմանել.

1) Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով 2018 թվականի օգոստոսի 8-ի դրությամբ գույքի գնահատված արժեքը՝ 26 845 732 դրամ, 

2) ուղղակի վաճառքի ձևով օտարման ենթակա գույքի վաճառքի գինը՝ 5 741 732 դրամ, 

3) գնորդը պարտավոր է վճարել նաև գույքի զբաղեցրած, օգտագործման ու սպասարկման համար հատկացված հողամասի 9 758 268 դրամ կադաստրային արժեքը։

3. Տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին` եռամսյա ժամկետում գնորդի կողմից գույքի վաճառքի գնի, ինչպես նաև հողա​մասի կադաստրային արժեքի և գույքի արժեքի որոշման համար մատուցված ծառայությունների դիմաց նախատեսված    110 628 դրամ գումարի (ներառյալ ավելացված արժեքի հարկը) վճարումից հետո՝ մեկամսյա ժամկետում գնորդի հետ կնքել օտարման և գրավի պայմանագիր, դրանում նախատեսելով, որ գնորդը պարտավորվում է՝

1) մինչև 2021 թվականի ավարտը իր կողմից ներկայացված ծրագրին համապատասխան իրականացնել 259 760 000 դրամի ներդրում (հնարավոր շեղման հավանականությունը մինչև 15%), 

2) մինչև 2021 թվականը ստեղծել 45 սեզոնային նոր աշխատատեղ (տարեկան առնվազն 5 ամիս)՝ միջինը 125 000 ՀՀ դրամ ամսական աշխատավարձով,

3) իր միջոցների հաշվին վճարել սույն որոշումից բխող պայմանագրի նոտարական վավերացման և գույքային իրավունքների պետական գրանցման հետ կապված ծախսերը։

4. Տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝ սույն որոշման 3-րդ կետում նշված պայմանագրի կնքումից հետո մեկամսյա ժամկետում գույքի հանձնման-ընդունման համապատասխան ակտի համաձայն ապահովել գույքի հանձնումը գնորդին։
5. Գնորդը գույքի վաճառքի գինը պարտավոր է վճարել Հայաստանի Հանրապետության արժույթով՝ 70 տոկոսն ուղղելով Հայաստանի Հանրապետության պետական բյուջե, 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի, իսկ հողամասի կադաստրային արժեքը` «Շենքերի և շինությունների օտարման գործընթացում պետական սեփականություն հանդիսացող հողերի օտարումից մուտքեր» գանձապետական հաշվին:

                                                           ՏԵՂԵԿԱՆՔ

                              ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

                    ՀՀ կառավարության որոշման նախագծի վերաբերյալ

 «Պետական գույքն օտարելու մասին» N 17-Ա հրամանով «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին ամրացված, պետական սեփականություն հանդիսացող Երևան քաղաքի Շրջանցիկ թունել փողոց 52/1 հասցեում գտնվող 871.9 քառ. մետր մակերեսով անշարժ գույքը, ինչպես նաև դրա զբաղեցրած, օգտագործման ու սպասարկման համար հատկացված 0.2157 հեկտար մակերեսով հողամասը ներկայացվել է օտարման դասական աճուրդով` գնահատված արժեքի 100 %-ի չափով, սակայն աճուրդը չի կայացել հայտեր չլինելու պատճառով։ 

2018 թվականի օգոստոսի 8-ի դրությամբ գույքի գնահատված արժեքը՝ 26 845 732 ՀՀ դրամ, իսկ զբաղեցրած, օգտագործման ու սպասարկման համար հատկացված հողամասի կադաստրային արժեքը՝ 9 758 268 ՀՀ դրամ։

26.03.2019թ.-ին Պետական գույքի կառավարման կոմիտե է դիմել «Ավելիաց» ՍՊԸ-ն տեղեկացնելով, որ օտարման ներկայացված հասցեի հարևանությամբ գործում է ընկերության պահածոյացված և չորացված սննդի արտադրամասը և ներկայումս ընկերությունն ունի արտադրության  ընդլայման անհրաժեշտություն՝ միաժամանակ խնդրելով իրականացվող խոշոր ներդրումային ծրագրով պայմանավորված աճուրդով օտարման ներկայացված գուքն օտարել ընկերությանը 15.500.000 ՀՀ դրամով՝ 3 տարի մարման ժամկետով (ներառյալ հողամասի կադաստրային արժեքը)։     

Ընկերությունը գրությամբ ներկայացրել է նաև Երևան քաղաքի Շրջանցիկ թունել փողոց 52/1 հասցեում գտնվող գույքն ընկերությանն օտարելու դեպքում առաջարկվող ներդրումային ծրագիրը՝ համաձայն որի ընկերության կողմից նախատեսվում է մինչև 2021 թվականի ավարտը սույն որոշման հմաձայն իրականացնել 259 760 000 ՀՀ դրամի ներդրում (հնարավոր շեղման հավանականությունը մինչև 15%) որն էլ որպես հավելված կցվել է ներկայացվող ՀՀ կառավարության որոշման նախագծին։

Պետական գույքի կառավարման կոմիտեի կողմից մշակվել և շահագրգիռ մարմինների քննարկմանն է ներկայացվել ՀՀ կառավարության որոշման նախագիծ, որով առաջարկվում է Երևան քաղաքի Շրջանցիկ թունել փողոց 52/1 հասցեում գտնվող գույքն ուղղակի վաճառքի ձևով օտարել «Ավելիաց» ՍՊԸ-ին, գույքի վաճառքի գին սահմանելով 15.500.000 ՀՀ դրամ (ներառյալ հողամասի կադաստրային արժեքը), որը ընկերությունը պետք է վճարեր գույքի օտարման մասին պայմանագիրը կնքելուց հետո 3 տարվա ընթացքում՝ միաժամանակ սահմանելով  նաև, որ ընկերությունը պարտավորվում է մինչև 2021 թվականի ավարտը սույն որոշման համաձայն իրականացնել 259 760 000 ՀՀ դրամի ներդրում (հնարավոր շեղման հավանականությունը մինչև 15%)։

        Ներկայացված նախագծի վերաբերյալ արդեն իսկ ստացվել են շահագրգիռ մարմինների և «Ավելիաց» ՍՊԸ-ի դիրքորոշումը։ ՀՀ ֆինանսների նախարարությունը նախագծի վերաբերյալ գրությամբ տեղեկացրել է, որ հաշվի առնելով Գնորդի կողմից ներդրումները նախատեսվում են կատարել սեփական բիզնեսն իրականացնելու համար ուստի ելնելով դրամի հնարավոր արժեզրկումից 36,603.9 հազ. դրամ գնահատված արժեքով գույքն ընդամենը 15,500.0 հազ. դրամով, Գույքի ձեռքբերման գինը երեք տարվա ընթացքում վճարելու պայմանով օտարելը գտնում է ոչ նպատակահարմար և առաջարկել է Գույքը կրկին ներկայացնել աճուրդի գնահատված արժեքի 100 տոկոս արժեքի չափով։ Առաջարկը լրացուցիչ քննարկվել է «Ավելիաց» ՍՊԸ-ի ներկայացուցիչների հետ և ընդունվել մասնակի, որի արդյունքում մշակված նախագիծը խմբագրվել է՝ սահմանելով, որ գնորդը պարտավորվում է Գույքի վաճառքի գինը երեք տարվա ընթացքում վճարելու փոխարեն, այն վճարել  նախագիծն ուժի մեջ մտնելուց հետո եռամսյա ժամկետում։
                                              ՏԵՂԵԿԱՆՔ

                              ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

           «Պետական գույքն օտարելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

                                                  ՏԵՂԵԿԱՆՔ

                               ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

    «Պետական գույքն օտարելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում:

                                                   ՏԵՂԵԿԱՆՔ

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 

          «Պետական գույքն օտարելու մասին»  ՀՀ կառավարության որոշման նախագիծը մշակվել է հիմք ընդունելով՝

          Հայաստանի Հանրապետության կառավարության 2003 թվականի հունիսի 13-ի N 882-Ն որոշումը:

ԱՄՓՈՓԱԹԵՐԹ

«ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	N
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության և առաջարկության բովանդակությունը
	Եզրակա-ցություն
	Կատարված

փոփոխությունները

	1
	2
	3
	4
	5

	1. 
	ՀՀ ֆինանսների նախարարություն

01/11-1/8809-2019
2019-05-29
	Նախագծով նախատեսվում է թույլատրել ՀՀ տնտեսական զարգացման և ներդրումների նախարարության պե​տա​կան գույքի կառավարման կոմիտեին պետական սեփականություն հանդիսացող Երևան քաղաքի Շրջանցիկ թունել փողոց 52/1 հասցեում գտնվող 871.9 քառ. մետր մակերեսով և 26,845.7 հազ. դրամ գնահատված արժեքով անշարժ գույքը, ինչպես նաև դրա զբաղեցրած, օգտագործման ու սպասարկման համար հատկացված 0.2157 հեկտար մակերեսով և 9,758.2 հազ. դրամ կադաստրային արժեքով հողամասն ուղղակի վաճառքի ձևով (Գույքի ընդհանուր արժեքի 42.3%) 15,500.0 հազ. դրամով (գույքի արժեք՝ 5,741.7 հազ. դրամ, հողամասի կադաստրային արժեքը՝ 9,758.2 հազ. դրամ) օտարել «Ավելիաց» սահմանափակ պատասխանատվությամբ ընկերությանը (այսուհետ՝ Գնորդ):

Ընդ որում վերջինս 15,500.0 հազ. դրամ գույքի վաճառքի գինը վճարելու է պայմանագրի կնքումից հետո 3 տարվա ընթացքում, ինչպես նաև մինչև 2020 թվականի ավարտն իրականացնելու է 259,760.0 հազ. դրամի ներդրումներ (հնարավոր շեղման հավանականությունը մինչև 15%):

Նախագծի հիմնավորումների համաձայն` Գույքը մեկ անգամ արդեն ներկյացվել է օտարման գնահատված արժեքի չափով աճուրդային եղանակով, սակայն աճուրդ չի կայացել հայտեր չլինելու պատճառով:

Միաժամանակ հարկ է նշել, որ Գույքի գնահատված արժեքը կազմում է ընկերության կողմից իրականացվող ներդրումների ընդամենը 14 տոկոսը:

Բացի այդ Նախագծով չի սահմանվել, թե Գնորդի կողմից պարտավորությունները ժամանակին չկատարելու համար ինչ պատասխանատվության միջոցներ են կիրառվելու:
Հաշվի առնելով վերոգրյալը, ինչպես նաև այն, որ Գնորդի կողմից ներդրումները նախատեսվում են կատարել սեփական բիզնեսն իրականացնելու համար և երեք տարվա ընթացքում դրամի հնարավոր արժեզրկումը, ուստի 36,603.9 հազ. դրամ գնահատված արժեքով գույքն ընդամենը 15,500.0 հազ. դրամով, Գույքի ձեռքբերման գինը երեք տարվա ընթացքում վճարելու պայմանով օտարելը գտնում ենք ոչ նպատակահարմար և առաջարկում ենք Գույքը կրկին ներկայացնել աճուրդի գնահատված արժեքի 100 տոկոս արժեքի չափով:
	 Քննարվել է


	Գնորդի կողմից պարտավորությունները ժամանակին չկատարելը վերահսկելու նպատակով՝ նախագծի 3-րդ կետում կատարվել է լրացում, համաձայն որի սահմանվել է, որ գնորդի հետ կկնքվի գույքի օտարման և գրավի պայմանագիր, համաձայն որի գույքը համարվում է գրավադրված մինչև գնորդի կողմից ստանձնած պարտավորությունների լիարժեք կատարումը, որի վերահսկողությունը իրականացվում է կոմիտեի համապատասխան ստորաբաժանման կողմից։
Նախագիծը խմբագրվել է, համաձայն որի սահմանվել է, որ գնորդի կողմից գույքի ձեռքբերման գինը երեք տարվա ընթացքում վճարելու փոխարեն կվճարվի եռամսյա ժամկետում։

Հաշվի առնելով գնորդի կողմից իրականացվող ներդրումային ծրագրի ծավալը Պետական գույքի կառավարման կոմիտեն նպատակահարմար է գտնում բավարարել գնորդի խնդրանքը՝ և գույքն առաջարկվող ներդրումային ծրագրի շրջանակներում օտարել «Ավելիաց» ՍՊԸ-ին ուղղակի վաճառքի ձևով:


	2. 
	ՀՀ անշարժ գույքի կադաստրի պետական կոմիտե

ՍՊ/3766-19
2019-05-22
	«Պետական գույքն օտարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:



	3. 
	ՀՀ

աշխատանքի և          սոցիալական

հարցերի նախարարություն

ԶԲ/ԿԲ-1/8316-19
2019-05-27
	«Պետական գույքն օտարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:

	4. 
	ՀՀ արդարադատության նախարարություն

01/27.1/12933-2019
2019-06-11
	1.Նախագծի 1-ին կետից անհրաժեշտ է հանել ,,և իրավաբանական հասցեն,, բառերը՝ նկատի ունենալով Հայաստանի Հանրապետության քաղաքացիական օրենսգրքի 55-րդ և 59-րդ հոդվածների պահանջները:

2.Նախագծի 3-րդ կետում նախատեսվում են գնորդի պարտավորություները, սակայն նախատեսված չեն այն իրավական հետևանքները, որոնք առաջանալու են նշված պարտավորությունները սահմանված ժամկետում չկատարելու դեպքում: Եթե համապատասխան դրույթներ պետք է նախատեսվեն գույքի օտարման պայմանագրում, ապա այդ մասին պետք է նշվի ներկայացված նախագծում:
	1. Ընդունվել է։


	1. Նախագծի 1-ին կետում կատարվել է համապատասխան ուղղում։

2. Նախագծի 3-րդ կետում կատարվել է լրացում, համաձայն որի սահմանվել է, որ գնորդի հետ կկնքվի գույքի օտարման և գրավի պայմանագիր, համաձայն որի գույքը համարվում է գրավադրված մինչև գնորդի կողմից ստանձնած պարտավորությունների լիարժեք կատարումը

	5. 
	ՀՀ տարածքային կառավարման և ենթակառուցվածքների նախարարություն 

 01/21/6844-19
   2019-06-25
	«Պետական գույքն օտարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:




